
GOUVÈNÈ HOCHUL PIBLIYE RAPÒ FINAL KOMISYON ETA NEW YORK LA SOU 
ISTWA AFWO-AMERIKEN EPI ANONSE 16 MILYON DOLA POU FÈ AVANSE 

REKÒMANDASYON YO  
  

Rapò a detaye rekòmandasyon règleman komisyon an pou sipòte ak leve 
kominote nwa nan Eta New York  

  
Gouvènè Hochul te siyen yon dekrè egzekitif nan mwa mas 2022 pou etabli 

komisyon an  
  
Pou onore Juneteenth lan, moniman yo nan eta a ap limen ak koulè wouj, nwa ak 

vèt; Drapo Liberasyon Nwa a pral monte nan Kapitòl Eta a  
  
Gouvènè Hochul pibliye pwoklamasyon ki deklare Juneteenth nan Eta New York  

  
  
Gouvènè Kathy Hochul te pibliye jodi a rapò final Komisyon Eta New York sou Istwa 
Afwo-Ameriken epi li te anonse 16 milyon dola pou sipòte devlopman ak aplikasyon 
rekòmandasyon yo ki nan rapò a. Rapò sa ki se premye konsa a detaye 
rekòmandasyon politik Komisyon an pou envestisman nan domèn kle tankou 
edikasyon, devlopman kominotè ak ekonomik, atizay ak kilti ak plis ankò. Objektif rapò 
a se pou komemore reyalizasyon pase yo neglije epi ofri aksyon Eta a kapab fè avanse 
pou kontrebalanse diferans istorik nan kominote Nwa a.  
  
"Byenke Juneteenth (fèt 19 jen) se yon okazyon lajwa, li se tou yon rapèl sou fason nou 
dwe konsidere tout pati nan istwa pataje nou kòm Nouyòkè," Gouvènè Hochul te 
deklare. "Gras ak gwo travay Komisyon sa a, n ap fè pwogrè pou korije tò pase yo 
pandan n ap selebre epi prezève istwa kominote Nwa eta nou an pou jenerasyon k ap 
vini yo."  
  
Etabli pa mwayen Dekrè Egzekitif 15 nan mwa mas 2022, Komisyon Eta New York pou 
Istwa Afwo-Ameriken an twouve li nan Depatman Deta epi li sèvi pou mete aksan sou 
kontribisyon Afriken ak Afwo-Ameriken yo nan Etazini ak New York. Pandan dezan, 
Komisyon an reyalize objektif li lè li fè patenarya ak moun ki konsène yo ak 
òganizasyon kominotè yo pou rasanble Nouyòkè yo ansanm atravè reyinyon piblik, 
evènman, pwogram kiltirèl ak plis ankò.  

Pandan de ane k ap vini yo, Gouvènè Hochul pral itilize finansman sa a pou avanse 
rekòmandasyon Komisyon an te fè nan okazyon 400yèm anivèsè arive 11 Afriken 
kaptire yo te mennen nan New Amesterdam pou achte yo nan Eta New York, ki pral fèt 
an 2026.  
  
Gouvènè Hochul te deja pran plizyè mezi pou avanse rekòmandasyon Komisyon an, 
tankou:  
  

• Siyen lejislasyon pou kontinye lidèchip New York sou ekite rasyal nan kreye yon 
nouvo komisyon pou etidye reparasyon ak jistis rasyal.  

• Lanse yon Enstiti Lidèchip Nwa ki finanse nan State University of New York 
(SUNY) pou atire, sipòte, kenbe, ak ankouraje siksè emèjan ak aktyèl lidè Afwo-
Ameriken ak Nwa yo nan sistèm edikasyon SUNY.  

• Etabli Doktè Hazel Dukes Fellowship pou onore sèvis li ak eritaj li epi sipòte 
pwochen lidè yo.  

• Anonse inisyativ vwayaj pou Nwa I LOVE NY la, ki fèt pou devlope touris Eta 
New York epi ankouraje vizit vwayajè Nwa yo.  
  

  
Sekretè Deta Walter T. Mosley te deklare, "Yon moun ki gen bon konprann te di m 
yon fwa ke divèsite se yon reyalite alòske enklizyon se yon chwa. Jou Juneteenth sa a, 
mwen kontanple reyalite a ke anpil moun ki te libere pa t janm konnen sou nouvo 
sitiyasyon yo, epi libète anpil lòt te etade volontèman pou yo te kapab kenbe rès yon 
monn mechan. Kidonk, pandan n ap rekonèt ak selebre fen dènye vestij esklavaj nan 
peyi Etazini, nou pa dwe janm bliye moun ki pa t gen dwa viv kòm moun lib. Yo 
pwoklame ke listwa viv pou lavni men li ekri nan gade pase. Nou rete rekonesan pou 
istwa nou gen dwa tounen rakonte yon fason pou nou youn leve lòt epi kontinye fè 
nasyon nou an vanse pi devan. Finalman, mwen vle remèsye Gouvènè Hochul ak 
Komisyon Eta New York pou Istwa Afwo-Ameriken pou devouman yo ak angajman yo 
pran pou konprann enpòtans pou rekonèt pase nou ak selebre avni nou an."  
  
Vis Prezidan Komisyon Eta New York sou Istwa Afwo-Ameriken ak Prezidan 
Konferans Eta New York NAAP la, Doktè Hazel N. Dukes, te deklare, "Mwen kontan 
anpil travay Depatman Deta a sipòte a, ki gen ladan ansyen Sekretè Deta Robert 
Rodriguez ak ansyen Chèf Kabinè Joanne Fernandez, ansanm ak Konseye Ekstèn nou 
an Maria Dautruche, ak kòlèg mwen yo nan Komisyon an. Se konsa, anpil istwa nan 
vizit piblik yo ke Komisyon an te fè pandan de ane ki sot pase yo toujou rete avèk 
mwen; tande kominote yo sou kontribisyon Afwo-Ameriken yo te fè pandan tout listwa 
nou an se te yon fenèt sou richès ak konesans ki rete nan kominote nou yo. Mwen ta 
renmen felisite Gouvènè a pou pwovizyon li paske l priyorize enklizyon tout Nouyòkè yo 
pandan n ap avanse nan gwo eta sa a. Rapò sa a ak envestisman bidjè 16 milyon dola 
a pral sètènman eklere kominote nou yo sou istwa enpòtan ak kontribisyon Afwo-
Ameriken yo nan Eta New York epi enspire ewo gason ak fanm yo jodi a. Nou pa ka 
avanse san nou pa konnen kote nou te ye, e sa ap ankouraje jenerasyon k ap vini yo 
pou onore egzanp zansèt nou yo. Mwen onore pou m te fè pati travay sa a."  

https://gcc02.safelinks.protection.outlook.com/?url=https%3A%2F%2Fwww.governor.ny.gov%2Fnews%2Fgovernor-hochul-continues-new-yorks-leadership-racial-equity-signs-legislation-establishing&data=05%7C02%7CViktoryia.Baum%40otda.ny.gov%7C11e1aa65f82848c647de08dc907f48d4%7Cf46cb8ea79004d108ceb80e8c1c81ee7%7C0%7C0%7C638544124113081512%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=udIH5w1MaVjHhs9wNWAZ27Kwp2knanm1FI68XU6%2FK%2B8%3D&reserved=0
https://gcc02.safelinks.protection.outlook.com/?url=https%3A%2F%2Fwww.suny.edu%2Fsuny-news%2Fpress-releases%2F3-24%2F3-5-24-bli%2F&data=05%7C02%7CViktoryia.Baum%40otda.ny.gov%7C11e1aa65f82848c647de08dc907f48d4%7Cf46cb8ea79004d108ceb80e8c1c81ee7%7C0%7C0%7C638544124113087606%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=mSTYv070QBJbXnPYrvQcrfZbi08Lm0FfNOGu%2B9oRg80%3D&reserved=0
https://gcc02.safelinks.protection.outlook.com/?url=https%3A%2F%2Fwww.governor.ny.gov%2Fnews%2Fgovernor-hochul-establishes-dr-hazel-dukes-fellowship&data=05%7C02%7CViktoryia.Baum%40otda.ny.gov%7C11e1aa65f82848c647de08dc907f48d4%7Cf46cb8ea79004d108ceb80e8c1c81ee7%7C0%7C0%7C638544124113093196%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=ZWK1FlQ4eF%2FBKOIFGTDpPcvHxIqF%2BHm3MO%2FkqL6mUoM%3D&reserved=0
https://gcc02.safelinks.protection.outlook.com/?url=https%3A%2F%2Fesd.ny.gov%2Fesd-media-center%2Fpress-releases%2Fgovernor-hochul-announces-plans-for-i-love-ny-black-travel-initiative&data=05%7C02%7CViktoryia.Baum%40otda.ny.gov%7C11e1aa65f82848c647de08dc907f48d4%7Cf46cb8ea79004d108ceb80e8c1c81ee7%7C0%7C0%7C638544124113098761%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=BBEwFka4GgXFTGED5spO7k%2B5HT4oZZpZbOsWNkfIDLw%3D&reserved=0


  
Manm Komisyon ak Rektè, Doktè Lester W. Young, Jr., te deklare, "Rapò final 
Komisyon Eta New York sou Istwa Afwo-Ameriken an vle di gwo kontribisyon moun ki 
desandan Afriken yo nan devlopman sosyal, ekonomik, entelektyèl, atistik, syantifik ak 
istorik Etazini, dyaspora a ak mond lan. Mwen remèsye Gouvènè Hochul paske li te bay 
yon bidjè 16 milyon dola pou travay Komisyon an. Lajan sa yo pral rann li posib pou 
ogmante aksè piblik nan istwa ak kilti Afwo-Ameriken ak Nwa atravè mize, bibliyotèk ak 
enstitisyon kiltirèl eta a. Anplis de sa, lajan sa yo pral itilize pou amelyore konesans ak 
resous edikatè yo, entegre enfòmasyon ki istorikman egzak nan estanda ak evalyasyon 
eta yo, epi kreye plis opòtinite aprantisaj pou tout elèv atravè Eta New York."  
  
Manm Komisyon William E. Berry Jr. te deklare, "Travay plizyè fonksyon Komisyon 
an, devouman sèvis komisè yo, ansanm ak kiryozite entelektyèl ak volonte pou 
manifeste aspirasyon pou kreye solisyon ki ka reyalize pral sèvi sitwayen New York yo 
alavni. Sipò finansman an se temwayaj entansyon Gouvènè a ak Lejislati a pou avanse 
solisyon estratejik yo pou amelyore konpreyansyon ak apresyasyon istwa Afwo-
Ameriken yo ak divès kontribisyon sosyete sitwayen Nwa ak Bren yo nan pi gwo 
kominote a, istorikman ak kounye a."  
  
Manm Asanble ak Prezidan Komite Elektoral Kò Lejislatif Nwa, Pòtoriken, Ispanik, 
ak Azyatik la, Michaelle C. Solages, te deklare, "Mwen santi m ankouraje akòz 
piblikasyon rapò final Komisyon Eta New York sou Istwa Afwo-Ameriken an ak 
alokasyon 16 milyon dola pou avanse rekòmandasyon li yo. Nou eksprime rekonesans 
nou bay tout moun ki konsène yo, tankou Gouvènè Hochul, pou devouman yo nan 
pwosesis sa a. Inisyativ sa a ofri yon baz vital pou abòde inegalite sistemik yo epi 
ankouraje opòtinite ekonomik, edikatif ak sosyal pou kominote Nwa yo atravè eta nou 
an. Nou pran angajman pou sipòte efò sa yo epi travay an kolaborasyon pou asire ke 
rekòmandasyon sa yo pote rezilta pozitif tanjib pou kominote nou yo."  
  
An rekonesans ak Juneteenth lan, Gouvènè Hochul te siyen yon pwoklamasyon ki 
deklare fèt la nan Eta New York. Gouvènè a te anonse tou ke Drapo Liberasyon Nwa a 
pral monte sou Kapitòl Eta New York epi moniman yo nan Eta a pral limen nan koulè 
wouj, nwa ak vèt. Gen yon lis konplè moniman ki pral limen yo ki disponib anba a.  
  
Moniman yo ki pral limen ak koulè wouj, nwa ak vèt yo gen ladan:  
  

• 1WTC  

• Pon Gouvènè Mario M. Cuomo (Governor Mario M. Cuomo Bridge)  

• Pon Kosciuszko (Kosciuszko Bridge)  

• Batiman SUNY H. Carl McCall lan  

• Batiman Edikasyon Eta a (State Education Building)  

• Batiman Alfred E. Smith State Office (Alfred E. Smith State Office Building) la  

• Empire State Plaza  

• Pak Ekspozisyon Eta - Pòtay Prensipal ak Sant Ekspozisyon  

• Chit Nyagara (Niagara Falls)  

• Pòtay Entènasyonal Ayewopò Albany (Albany International Airport Gateway)  

• Lake Placid Olympic Center  

• MTA LIRR - East End Gateway nan Penn Station  

• Pon Flotan nan Fairport (Fairport Lift Bridge) sou Kanal Erie a  
• Moynihan Train Hall  
• Pak Eta Istorik Walkway Over the Hudson  

  
###  

  
  

Lòt nouvèl disponib sou sit www.governor.ny.gov 
Eta New York | Chanm Egzekitif | press.office@exec.ny.gov | 518.474.8418  

ANILE ENSKRIPSYON OU 

